Gair Bach Bethlehem 53

Rhifyn dechrau mis Hydref 2025

www.bethlehem.cymru [Hefyd ar BlueSky @tycwrddbethlehem.bsky.social Gwaelod-y-garth]
Arbedwch inc a phapur! Peidiwch ag argraffu hwn —dim ond ei ddarllen ar-lein.)

A DYMA NI NOL!

“Gorffennwyd” oedd thema tudalen flaen ein rhifyn blaenorol. Bellach, mae hi’n
‘gychwyn’ ar dymor newydd. Do, bu hi’n haf a hanner yma yng Nghymru a thu hwnt!
Gobeithio i chi fwynhau’r heulwen (crasboeth ar brydiau) a’r hanner dilyw ar adegau
eraill.

Fil o droedfeddi uwchben Bethlehem, bu mynydd Y Garth yn ei dro’n adlewyrchu’r cyfan o’r newidiadau
yn y tywydd Braf ei weld bellach yn gwisgo ei ‘frethyn ffair hydref’ tymhorol.

- ‘Fodd bynnag, mae hi’n wanwyn parhaus yma ym
Methlehem, diolch i chi!
Ym mis Ebrill roedden ni’n croesawu dau aelod newydd
i’n plith, sef Ann aJohn McMillan. Yny sedd o’u blaenau’r
bore hwnnw roedd dau arall fu’n fynychwyr cyson ac
sydd bellach wedi ymaelodi ers mis Gorffennaf. Croeso,
felly, i ddau wyneb cyfarwydd arall i’'n plith fel aelodau,
Alan Williams a Jackie James.

Yn y rhifyn hwn:
Neges Delwyn é Newyddion & Ail-gychwyn ar
ein gweithgareddau #... a llawer mwy!

SULIAU BETHLEHEM

Hydref Tachwedd Rhagfyr

5-Delwyn Sion 2- Delwyn Sion 7 — Delwyn Sion

12 - Diolchgarwch 9 -Y Parchedig Lona 14 - 9 Llith a Charol

19 -Y Parchedig Robert Roberts 21 - Gwasanaeth y plant
Owen Griffiths 16 - Y Parchedig Robin Wyn 25 -Bore Nadolig — d/o RhGJ
26 - Wynford Ellis Owen Samuel 28 - lan Hughes (i’'w

(Sul Adferiad) 23 - Allan Cook gadarnhau)

30 -Y Parchedig Jeff
Williams



“Dywedai hen wr llwyd o gornel
“Gan fy nhad mi glywais chwedel,
A chan ei daid y clywsai yntau,

Ac ar ei 6l mi gofiais innau.”

Mae’n bosib ei fod yn wendid ynom ni gyd, ond s’dim dwywaith, mae’n wendid ynddo i, a beth yw'r
gwendid? Wel ... edrych nél. Edrych ndl ar blentyndod neu llencyndod wrth whilmentan am orie
trwy ryw hen lunie, neu mynd i Iwyth o drafferth er mwyn dod o hyd i hen record neu gasét (pwy
sy’n cofio rheiny 1?1?) er mwyn gwrando ar gerddoriaeth cyfarwydd o’r 50au a’r 60au a’r 70au, neu
falle tyrchu i berfeddion ryw hen focs yn y groglofft er mwyn darllen ryw hoff gerdd neu lyfr o’r ganrif
o’r blaen. Ond na fe, ma’ pleser i ga’l o ddod o hyd i’r hyn ry’chi’n whilo amdano. Jiw! ma’ pregeth
manna siwr o fod! Beth bynnag, y llyfr bues i’'n chwilio amdano; a dod o hyd iddo yr wythnos hon,
oedd “Hen Benillion”. Ac fel ma’r teitl yn awgrymu, casgliad o ...wel, hen benillion sy’ rhwng y ddau
glawr. Penillion a gyfansoddwyd sha’r unfed a’r ail ganrif ar bymtheg, ond bod neb wedi’u cofnodi
nhw ar bapur sbo’r ddeunawfed ganrif. Penillion oedd rhain oedd yn cael eu trosglwyddo ar lafar,
fel ma’r pennill uchod yn awgrymu. Ond, ‘dyw’r ffaith eu bod nhw heb eu nodi ar bapur ddim yn
meddwl! bod dim gwerth iddyn’ nhw ac, er eu hoedran, ma’ nhw’n gallu bod yn ryfeddol o gyfoes.

Er enghraifft, byddai’n dda petai defnyddwyr y cyfryngau cymdeithasol yn ystyried y pennill yma:-

Perchen tafod a arfero

Ddweud am bawb y peth a fynno,
Bydd rhaid iddo wrando’n fynych
Lawer peth na bo’n ei chwennych.

Neu beth am hwn fel cyngor i bob “Seleb” yn ein gwlad

Pan fydd seren yn rhagori,

Fe fydd pawb &’i olwg arni;

Pan ddél unwaith gwmwil drosti,
Ni fydd mwy o son amdani.

A beth am hwn i gloi, a dwi wir awydd hala’r pennill yma i Westminster a Washington a falle ambell
i “Royal Residence” o gwmpas y wlad, nele fe fyd o les iddyn’ nhw ei ddarllen ...

Peth hawdd gyda dynion yw rhoddi cynghorion,
Cyhoeddi bygythion o hinon barhad,

Heb iddynt weld gartre’ o dan eu ceseilie

Fod amryw fan dylle’n eu dillad.

Oes angen dweud mwy ?

Delwyn.




DIGWYDDIADAU

Cymdeithas Bethlehem

Pnawn Mawrth , Hydref 14
am 1.30pm yny Festri,
Sgwrs gan Colin Williams, Creigiau, am ei daith
ddiweddar i Batagonia.
Croeso cynnes i bob aelod!

Cwis yn y Festri
Nos lau, Hydref 16
Creu Addurniadau Nadolig ac
Adloniant.

Sul Tachwedd 30
Dau achlysur i godi arian i'n helusen

APEL AM DDILLAD

ar gyfer
plant a phobol ifanc.
Capel Carmel, Blaenllechau,
(chwaer eglwys Tabernacl, Efail Isaf)
Dillad i blant 4-11o0ed
Cotiau i boblifanc yn eu harddegau.
Esgidiau/Trainers maint 9-10-11

Cyfundeb De-ddwyrain Cymru

Undeb yr Annibynwyr
Nos Fercher, Hydref 8
Capel Minny Street, Caerdydd,
am 7.30 p.m.
Anerchiad gan Lywydd yr Undeb,
Y Parchedig Owain Llyr Evans

Cyngerdd Elusennol
(at achosion dyngarol yn Wcrain a Gaza)
Cyfle i gyd-ganu
Cerddoriaeth o Gymru ac Wcrain
Eglwys Dewi Sant, St Andrew’s Crescent, Caerdydd CF10 3DD
Nos Sadwrn Hydref 25
am 7:00 p.m.
Bydd dau ymarfer
Sadwrn Hydref 11 - 12.30-3.30pm
Eglwys St Martin, Albany Road,
Y Rhath CF24 3JL
Pnawn Sadwrn y Cyngerdd
Hyd. 25 2-4.30pm yn Eglwys Dewi Sant
(Cyfraniadau i’r Elusen + £10 am logi’r lleoliadau)

Gwyl Morfydd Owen

CYMANFA GANU

Capel Y Bont, Pontypridd
Hydref 12
4.00y pnawn
Elin Llywelyn-Williams yn arwain,
Jeffrey Howard yn cyfeilio
Cath Woolridge yn cyflwyno.
(Mynediad rhad ac am ddim)

Clwb y Dwrlyn

Nos lau Hydref 23 am 8.00, Clwb Rygbi, Pentyrch
Y Prifardd Owain Rhys
Enillydd Coron Wrecsam
yn trafod ei waith
(Un o gyfarfodydd Cylch Cadwgan, ac mae Bethlehem yn
rhan o’r gadwyn)

LANSIAD SWYDDOGOL
STAFELL FYW,
CYNNAL, A LLEIFYw

(y tri gwasanaeth sydd bellach o dan adain y Cyngor
ar Alcohol a Chyffuriau Eraill)
yn cael eu lansio’n swyddogol ar
Sul Adferiad Cymru,
sef dydd Sul Hydref 26

Yn y prynhawn am 2 o’r gloch, yn Eglwys y Crwys,
Caerdydd, lle mae ein cartref bellach, bydd lansiad

swyddogol yr elusen yn digwydd, gyda the-parti i

ddilyn yn y festri.

Ac i ddiweddu'r diwrnod o ddathlu:

CYMANFA GANU
FAWREDDOG

yng nghapel Tabernacl yr Ais, Caerdydd,
am 8 o’r gloch y nos.
Eilir Owen Griffiths yn arwain
David Geoffrey Thomas ar yr organ.”




NEWYDDION 1

Cydymdeimlo

Drwg gennym oedd clywed bod Delyth Evans, Y
Barri, wedi colli ei brawd, Huw, yn Rhydychen.
Hefyd Nerys Williams, wedi colli ei chefnderyn
Nolgellau. Rydyn ni’n meddwl amdanoch.

Croeso i’r babis newydd

Mae Tania yn fam-gu - cyrhaeddodd Marged Haf i
lonni aelwyd Carwyn Wilson Price a’i briod. Ac ar
ddydd pen-blwydd Rhys Powys cyrhaeddodd ei
wyres yntau, Nina Marged, ar aelwyd Jams Powys
a’i bartner. Cofion aty ddau deulu.

Anfon ein cofion

Bu nifer o’n haelodau yn wael neu dan driniaethau
dros y misoedd diweddar. Anfonwn ein cofion aty
rhai sy’n parhau’n gaeth i’r ty neu mewn gofal.
Ymgyrch Merched Cymru dros Heddwch

Bu Heulwen Jones a Sioned Wyn ymhlith y rhai fu’n
ymprydio am 24 awr fel rhan o ymgyrch Merched
Cymru dros Heddwch. Yn ogystal, roedden nhw’n
codi arian i Medical Aid for Palestinians. Os hoffech
chi gyfrannu at yr achos hwn, gallwch wneud hynny

drwy fynd i'r wefan ganlynol:
https://gbr01.safelinks.protection.outlook.com/?url=http%3A
%2F%2Fwww.map.org.uk%2F&data=05%7C02%7C%7C7aa2
9e9ea4e54751f90108ddf9aaad20%7C84df9e7fe9f640afb435a
aaaaaaaaaaa%7C1%7C0%7C638941233612793314%7CUnkn
own%7CTWFpbGZsb3d8eyJFbXB0eU1hcGkiOnRydWUsILYiQil
wWLjAuMDAwWMCIsIlAIQiJXaW4zMilslkFOljoiTWFpbClslldUljoyfQ

%3D%3D%7C0%7C%7C%7C&sdata=z2K6HJ5QIMyehOc5fQL
RFfrH4tpU7fNtmAghAWIJYZN4%3D&reserved=0

Taith Gerdded Teulu Passmore
Fel gwelwch o’r llun, mae Ann Passmore a’r teulu
wedi cwblhau Taith Cofio Caerdydd i godi arian i
Gymdeithas Alzheimer. Mae hon yn ymgyrch bwysig
i gefnogi pobl sy'n byw gyda dementia a'u
teuluoedd.

Os hoffech gyfrannu at yr ymgyrch hon, gallwch
wneud hynny drwy ymweld a'r dudalen JustGiving
hon: https://www.justgiving.com/page/ann-
passmore-4?utm_medium=FR&utm_source=WA

Ymunodd nifer o aelodau
Bethlehem &’r “llinell
goch” ar grisiau’r Senedd

ynY Bae i fynegi eu
cefnogaeth dros heddwch

(Rhagor o Newyddion ary dudalen nesaf)

[ NEWYDDION ?

Priodas Aur a Phen-blwydd

Rydyn ni ymron ddeufis yn hwyr yn llongyfarch Carol
a Huw Llewelyn Davies ar ddathlu eu priodas aur
ym mis Awst. Fodd bynnag, anfonwn gyfarchion aty
ddau - ac yn wir i unrhyw rai eraill sydd wedi cael
achos i ddathlu pen-blwydd neu garreg filltir yn
ddiweddar. A dyma gyfle i ymddiheuro i Meira Owen
am beidio dymuno Pen-blwydd Hapus iddi yn ein
rhifyn blaenorol. Cofiwch, gyd-aelodau, roi gwybod
er mwyn ei gofnodi fan hyn, yn hwyr neu’n ddifrifol o
hwyr!

A thra bo ni’n son...
Mae Eisteddfod Wrecsam yn teimlo’n bell erbyn
hyn, ond braf oedd gweld rhai o wynebau Bethlehem
boed yn enillwyr, yn rhan o seremoni neu ary maes.
Llongyfarchiadau i'r cystadleuwyr oll — ond rhaid
nodi un yn
arbennig:
Greta Sion, oedd
enillydd Medal vy
Dramodydd. Wedi
ei magu yng
Ngwaelod-y-garth
ac yn gyn ddisgybl
Ysgol Plasmawr.,
astudiodd
, Lenyddiaeth
Saesneg ac Ysgrlfennu Creadigol ym Mhrifysgol
Lerpwl a chwblhau gradd Meistr mewn Ysgrifennu
Creadigol o Brifysgol Rhydychen. Mae wedi gweithio
ar Rownd a Rownd a Phoboly Cwm. 'Presennol’ yw'r
ddrama lwyfan gyflawn gyntaf iddi ei hysgrifennu.

.. ac mewn seremoni arall yn Wrecsam

Dyma Gwenno Huws yn y Ty Gwerin yn Wrecsam
yn cyflwyno Tlws Sbardun i Alis Glyn, o Gaernarfon,
am gyfansoddi can o naws gwerinol ac acwstig o’r
enw 'Lleuad Llinyn Arian'. Alis ydy'r ferch gyntaf a’r
ieuengafiennilly Tlws.

Cor Bethlehem:

Mae c6r arobryn Bethlehem wedi cael gig arall... a
cynhelir ymarferion bob bore Sul, ar 6l y
gwasanaeth. Manylion: Nos Sul, 26 Hydref, Capely
Tabernacl, yr Ais, Caerdydd.

(gweler isod fwy am hyn yn neges Wynford)

Stafell Fyw, Cynnal, a Lle i Fyw:
Mae'r Stafell Fyw, Cynnal, a Lle i Fyw - y tri
gwasanaeth sydd bellach o dan adain y Cyngor ar
Alcohol a Chyffuriau Eraill - yn cael eu lansio'n
swyddogol ar Sul Adferiad Cymru, sef Hydref 26.
Bydd y gwasanaeth eglwysig - ein pedwerydd a’r
ddeg gyda llaw -0 dan arweiniad y Parchedig Denzil
John, cadeirydd ymddiriedolwyr y Cyngor, yn cael ei
darlledu ar BBC Radio Cymru'r bore hwnnw.
Yny prynhawn am 2 o’r gloch, yn Eglwys y Crwys - lle
mae ein cartref bellach - bydd lansiad swyddogol yr
elusen yn digwydd, gyda the-parti i ddilyn yny festri.
Ac mae croeso mawr i bawb ddod i brofi rhiny Stafell
Fyw ac i glywed am y gwyrthiau sy’'n digwydd o’i
mewn. Cewch hefyd lond eich boliau o fwyd!
Byddwn yn diweddu’r diwrnod o ddathlu gyda
Chymanfa Ganu fawreddog yng nghapel Tabernacl
yr Ais i ddechrau am 8 o’r gloch y nos. Eilir Owen
Griffiths fydd yn arwain gyda David Geoffrey Thomas
ar yr organ. Bydd eitemau unigol - ond un o
‘highlights’ y noson fydd Cér o aelodau Bethlehem,
Gwaelod-y-garth yn perfformio Emyn Heddwch fy
nhad.
Apél yw hon felly, ar ichi nodi’r dyddiad yn eich
dyddiaduron ac ichi ddod yn eich niferoedd i’n
cefnogi - ond yn bennaf i godi’r to - mewn moliant o
ddiolchgarwch i’r Goruchaf am yr holl fendithion
sydd eisoes yn ein bywydau, ac am bopeth a ddaw.
Wynford Ellis Owen

BEIBL WILLIAM MORGAN Yn Y Senedd

Cofiwch bod gennych gyfle i weld Beibl William
Morgan o Dy Mawr, Y Wybrnant a llawer o feiblau
eraill mewn gwahanol ieithoedd o nawr hyd Hydref
30. Mynediad am ddim rhwng 9.00 — 4.30 (dydd Llun
i ddydd Gwener) ac o 10.30 ar ddydd Sadwrn

(Rhagor o Newyddion ary dudalen nesaf)



[ NEWYDDION ? ]

Y GWAHANIAETH MAE BLWYDDYN
(AC YCHYDIG O GARIAD) YN El WNEUD

Flwyddyn yn 6l roedd Susie (a'i mab bychan 18 mis oed, Seth) ar fin symud mewn
- i'wcartref newydd. Ceiswyr lloches oedd y ddau, ac yn dilyn treulio cyfnod hir mewn
hostel, roedd Cyngor Caerffili wedi cynnig fflat iddyn nhw. Yn naturiol, roedd Susie
wrth ei bodd. Ond miroedd un broblem. Fflat diddodrefn oedd hi, a heblaw am ddau
. wely brynodd Susie hefo grant dderbyniodd gan y Cyngor, wedi byw mewn hostel,
’doedd ganddi ddim celfi eraill. Dim bwrdd na chadeiriau, dim offer coginio, na ffwrn
i baratoi bwyd ychwaith. Ac mi roedd bod heb ffwrn yn ei phoeni'n arw.
Wel, diolch i bobol garedig Bethlehem, o fewn pythefnos i'r cyhoeddiad am sefyllfa
anodd Susie, roedd ffwrn newydd sbon wedi'i phrynu a'i gosod yn ei chegin! Adiolch
i garedigrwydd eraill roedd ei fflat newydd yn gartref clyd o fewn ychydig wythnosau.
Mae Susie ar ei thraed erbyn hyn, a'i dau blentyn arall wedi cael ymuno hefo hi a
Seth yng Nghaerffili.
Un peth bach ar fyr rybudd wnaethom ni ym Methlehem, ond roedd yn dangos
cariad, mewn ffordd ymarferol fel y gwnaethom yn ddigon ac yn rhoi gobaith iddi ar

E S8¥ gam nesaf ei thaith. Mae gan Susie radd mewn Gwyddor Chwaraeon ac Ymarfer

Corff, ac unwaith bydd y plentyn ieuengaf yn yr ysgol drwy'r dydd mi fydd hi’n barod i chwilio am swydd rhan
amser a chychwyn ary cam nesaf o'i bywyd. A thrwy hynny gwneud cyfraniad at gymdeithas. 'Gwnewchy pethau
bychain' meddai rhywun. Gwir bob gair.

Alwyn Harding

DATRYS Y DRYSWCH!

s |

ARALL-GYFEIRIO?

Mae ein diolch i’'n gohebydd
lawr yn IKEA am y lluniau ar y
chwith acisod! Oes yn wir mae
yna gynnyrch ar werth yno sy’n
ymdebygu i enw cyfarwydd i ni
ym Methlehem. Na - nid y sinc
—ondy “mixer tap”!

Roedd cyhoeddi
mai’r cennad un Sul
fyddai Gwilym
Williams yn newydd i
aelod o’r un enw ym
Methlehem. Bellach,
fe wyddom mai
gwyddonydd  wedi
dod i’r ardal o Sir Fén yn gymharol ddiweddar oedd y
Gwilym Williams (dde) fu’n arwain yr oedfa, tra bod
Gwilym Williams, Pentyrch, wedi bod yn aelod ym
Methlehem ers cryn flynyddoedd bellach. (A da deall
ei fod bellach yn gwella ar 6l cyfnod o dostrwydd
diweddar.)

Kitchen mixer tap

| DELSJON

pewter effect

p 10 year guarantee. Read
about the terms in the

Mae’r boreau “Coffi a Chlonc” yn
parhau’n boblogaidd. Os nad ydych
chi wedi bod yno’n ddiweddar -
dewch yn gynnar, mae’r coffi, te a
chlonc yn werth eu cael a’r
casgliad yn mynd at ein helusen.




Crwydro tua Sant lago

LLWYBR Y PERERINION

Arwel Ellis Owen

Llwybr y Pererinion yw’r Camino. Pedwar llwybr gwahanol sydd i gyd yn gorffen yn Santiago de Compostella,
lle mae gweddillion Sant lago wedi eu claddu, yn 6l y son. N6l yn y nawfed ganrif y dechreuodd pererinion
gerdded na|II ai ar hyd Llwybr y Ffrancwyr, Liwybr y Portiwgeaid, Liwybr y Sbaenwyr neu’r Ffordd sydd yn
cychwyn yn Ferrol yng Ngogledd Sbaen, llwybr y byddai’r Celtiaid yn ei
ddefnyddio i gyrraedd eu brodyr yn Galicia.

Mae miloedd o unigolion yn cerdded, seiclo a rhedeg y llwybrau erbyn
| hyn, rhai mor bell a 600 milltir. Pum milltir y dydd oedd f'uchelgaisia
hynny dros gyfnod o bedwar diwrnod. Mae’r pererinion sydd yn
cerdded o dweder Lisbon neu Seville yn buddsoddi mis a mwy i
gwblhau’r daith. Er mwyn profi bod y pererinion wedi gwneud o leia
100 cilomedr o’r daith, mae gofyn cael stamp yn y gwahanol leoliadau
sydd yn cofrestru’r pererinion, a hynny ym mhasbort y Camino, wrth
i'r llwybrau groesi ffiniau o Ffrainc, i Sbaen a Phortiwgal ac ymlaen i
Santiago. Mae tystysgrif i’'w gael, o gael llyfryn sy’n cofrestru stampiau
am o leiaf 100 cilomedr ,ac mae cragen fylchog gan bencadlys y
Camino yn gydnabyddiaeth y mae’r pererinion yn ymfalchio o’i
dderbyn. Mae’r gragen, sydd a chroes arni yn symbol o ailenedigaeth,
gan bod llawer o’r pererinion yn derbyn bendith a phrofiad ysbrydol o
gwblhau’r daith.

Ar wyliau roeddwn i a thua chant o ffug bererinion eraill, ond rhaid
cyfaddef bod cerdded bob dydd yng nghwmni unigolion eraill oedd yn benderfynol o gwblhau’r bererindod
yn brofiad ysgytwol o ddeall beth oedd yn gyrru neu’n ysbrydoli’r cerddwyr i gyrraedd pen y daith.

Mae yna ffilm wych, The Way, gyda Martin Sheen yn serennu, yn cynnig awgrym clir o’r ymdrech a’r dycnwch
sydd ei angen i gwblhau’r bererindod, a’r dylanwad y mae’r profiad yn ei gael ar fywyd a ffydd y cerddwyr.
Mae'r llwybrau yn gweu eu ffordd trwy goedwigoedd, strydoedd, pentrefi a dinasoedd, lan a lawr tirluniau
prydferth, cyn cyrraedd maestrefi Santiago, a gweld tyrrau’r Gadeirlan am y tro cyntaf. “Wow” oedd y gorau
y medrwn i ei ddweud wrth chwysu a blino dringo gallt arall fyth! Ond wrth i un nesau at uchafbwynt y daith
i lawer o’'m cyd-gerddwyr, rhaid cyfaddef fy mod i hefyd yn teimlo’n emosiynol ac yn dechrau dirnad
arwyddocad y bererindod ac yn sylweddoli nad diwedd y daith oedd cyrraedd y Gadeirlan, ond man cychwyn
ar daith bywyd newydd a gwahanol.

Y bore olaf fe ymunais a chriw o bererinion oedd am fynd tu draw i Santiago, at “ddiwedd y byd” ar arfordir
Finisterre a mor yr Iwerydd. Llawer o’r pererinion yn cario “ pethe” yr oedden nhw am luchio i'r mér mawr,
yn cael gwared ar hen bethau a ffordd o fyw, a dechrau o’r newydd.

Rydw i wedi methu a chyrraedd Ynys Enlli, er i mi drio lawer gwaith. Rwy’n tybio bod croesi o Aberdaron ar
draws y Swnt, yn debyg o ddod a’r un teimladau personol a gefais o gyrraedd sgwar Santiago. Adduned felly
i fi fy hun. Ynys Enlli amdani ddoed a ddél.

Ydyn ni wedi colli’r cyfle i gynnwys unrhyw newydd mawr neu fach o’r rhifyn hwn? Ymddiheuriadau os bu hynny.
Cywirwch y cam erbyn y rhifyn nesaf, drwy anfon neges at Ifan — tycnau@aol.com

Deunydd i’r rhifyn nesaf — beth am ddydd Sul cyntaf mis Rhagfyr a rhifyn wedi hynny tua diwedd lonawr?

¥-EwrddMeretred / CYMDEITHAS BETHLEHEM

WYN A’R GEIRIAU O GYSUR

SEIBER DDIOGELWCH A SGAMIAU

Rwy’n gobeithio eich bod wedi sylwi ar y pennawd bach ar y gongl
chwith uchod. le! Hwn fydd y tro olaf y gwelwch ni'n cyfeirio at “Y
Seiber' D; Cwrdd Merched” yn y Gair Bach. Dyfarnodd y Llywydd, Rhian Huws, ei
IOgeIwch bod yn hen bryd i’r drysau gael eu hagor yn swyddogol i bawb. Felly,
d Sgamiau fydd dim esgus i’r gwrywod bellach gadw draw, gan mai “Cymdeithas
Bethlehem” ydy’r enw nawr ar y cyfarfodydd misol ar bnawn Mawrth.
Yn addas iawn, dyn oedd y siaradwr gwadd cyntaf dan y drefn newydd
— wyneb cyfarwydd i ni ym Methlehem, sef Wyn Jones, ein “whizzo”
cyfrifiadurol. Doedd fawr ers iddo fod yn addysgu rhai o drigolion y
Dwyrain Canol ar sut i ddefnyddio eu cyfrifiaduron. Y tro hwn, roedd
o’n “whare gatre” i wybodusion ac anwybodusion Bethlehem ac yn
cynnig sylwadau gwerthfawr ar sut i osgoi trafferthion ac adnabod
sgamwyr.
Ond cyn ei sgwrs, cafwyd defosiwn byr gan Eirlys Davies, Radur, a

ICeruchet
| fel yceraizg

Delyth Evans, Y Barri.

Dichon fod sawl un o’n plith wedi cael negeseuon heb eu gwahodd, a chafwyd enghreifftiau o’r llawr yn
ogystal a rhai gan Wyn ei hunan. Ond ei neges galonogol oedd i beidio & mynd i banig! (Felly, roedd yr
hynafgwr “Corporal Jones” o Dad’s Army yn llygaid ei le!)

“ " ’ H
banc” sy’ eich ffonio chj
anodd eu hacio

air hawdd ei hacio
op : .
Wyllweh Defnyddio'yr un cyfrinair a nifer o wefannau

*Meddyliwch - * Trosglwyddo arian i unman oherwydd galwad ffén

Nid diogi ar ran eich gohebydd ydy dangos uchod gwpwl o sleidiau oedd gan Wyn i'r gynulleidfa. Maen nhw’n
crynhoi’r cyfan - y ddau’n ein cymell i osod rhaglenni sy’n diogelu ar-lein ac fod yn ochelgar os oes negeseuon
diarth yn ein cyrraedd. Ac yna, dylid ein hatgoffa i beidio bod yn fyrbwyll a mynd i banig, gan fod achubiaeth
i sawl sefyllfa sy’'n ymddangos yn fygythiol. (Ar nodyn personol, daeth cyfle i geisio gweithredu rhai o’r rhain
o fewn dyddiau wedi’r cyfarfod!) Isod, mae cip ar y mynychwyr a’r ddwy fu’n agor y pnawn, Delyth ac Eirlys.
Y tro nesaf, Colin Williams, Creigiau, fydd yn annerch ar Hydref 14 am 1.30.

O’r Archif

CYMANFAOEDD CANU

Rhodri-Gwynn Jones

“Mae cér arobryn Bethlehem wedi cael gig arall...a bydd ymarferion yn cychwyn fore Sul nesa, ar 6l y
gwasanaeth.
Manylion y gig... Nos Sul, 26 Hydref, Capel y Tabernacl, yr Ais, Caerdydd.”

Dyna’r neges a ddaeth oddi wrth Delyth Evans i mi ychydig wythnosau yn 6l, ac fe wyr y mwyafrif ohonoch
bellach y bu ymateb ffafriol i'r gorchymyn yma gan yr organyddes.

A’r “gig” wrth gwrs yw'r Gymanfa Ganu a gynhelir fel rhan o lansiad swyddogol y “Stafell Fyw, Cynnal, a Lle
i Fyw” (o dan adain y Cyngor ar Alcohol a Chyffuriau Eraill), yn eu cartref newydd yng Nghapel y Crwys,
Caerdydd.

Mae Bethlehem, Gwaelod-y-garth, wedi bod yn gyfarwydd & Chymanfaoedd Canu ers diwedd y bedwaredd-
ganrif-ar-bymtheg, a chynhaliwyd dathliadau yn 1988 yn dynodi cyrraedd y 100 oed bryd hynny.

Ac er mai edwino a wnaeth yn ei ffurf draddodiadol yn fuan wedi hynny, fe gofiwch i ni gynnwys Cymanfa
Ganu, dan arweiniad Eilir Owen Griffiths, fel rhan o ddathliadau 150 mlynedd y Capel ar ei safle presennol,
yn 2023.

Yn Ol taflen 1988, a gynhwysai beth o hanes y Gymanfa dros y can mlynedd a aethai heibio, “Y Gymanfa
Gerddorol” y'i gelwid ar y cychwyn (cynhaliwyd gyntaf yn 1889), cyn iddi wedyn, yn ystod tridegau’r ganrif
ddiwethaf, gael ei galw yn “Y Gymanfa Ganu”.

“Yn wreiddiol, yr oedd chwe chapel Annibynnol yn yr “Undeb Canu Cynulleidfaol”: Bethlehem (Gwaelod-y-
garth), Glandwr (Glan-llyn), y Watfford (Mynydd Caerffili), Bronllwyn (Pentyrch), Y Winllan (Nantgarw) a’r
Groes-wen” medd y daflen.

Nid yw Cor y Capel yn beth dieithr chwaith!

Yn 6l papur newydd “Y Gwladgarwr’ [29ain o Hydref 1875 (tud 6)], ynddengys bod Bethlehem, beth amser
cyn 1889 - mewn partneriaeth ag Undeb Canu Cynulleidfaol Llantrisant, Efail Isaf, Rhydfelen a Phentyrch,
cynhaliwyd cymanfa ym Methlehem, Pentyrch (nid, sylwer, Gwaelod-y-garth) ar nos Lun yr 11eg o Hydref
1875, a hynny “o dan arweiniad Mr Thomas Treharne, arweinydd cér y lle”.

“Dechreuwyd gan Mr. Joseph Millward trwy ddarllen a gweddio, a chymerodd y gadair.

Ynghyd ag anerchiadau, canwyd y tonau canlynol :— Gwladus*, Harlech*, Hiraeth y Cristion, Leoni”
Morfydd*, Nicea*, Eifionydd*, Bethesda, a Noddfa; yr oll o Lyfr Stephen a Jones.”

[Yn ddiddorol ddigon gallwn droi i “Caneuon Ffydd” ac o hyd ganu y chwe thén a nodir gyda “*”. Ymddengys
y ddwy don, Bethesda a Noddfa, yn ei ragflaenydd, “Y Caniedydd”.]

Aiff yr erthygl ymlaen fel & ganlyn:-

“Canwyd yr un tonau ers tua mis yn 6l yn Rhydfelen, ond oherwydd absenoldeb corau Llantrisant a Phentyrch
yno, daethant oll yma i wneud ail gynnig arni - yr hyn a brawf nad oedd corau Llantrisant a Phentyrch i gael
eu hamddifadu o'r gymanfa oherwydd ychydig o gamddealltwriaeth*, am eu bod yn credu mai "mewn undeb
y mae nerth." [*Beth tybed oedd y camddealltwriaeth?]

Ond na fydded i chwithau, y Llantrisantiaid yna, fod a'ch meddyliau yn rhy uchel, yr ydych chwithau wedi ein
twyllo unwaith a'n tynnu i wlychu hyd at y croen ond mor gynted ag y gwnaeth eich gweinidog ymddiheuriad
drosoch yn yr Efailisaf, cyn gynted a hynny hefyd y maddeuwyd i chwi.

Ond y tro diweddaf y buom yna, dangosasoch fod genych galonnau, ac hefyd eu bod yn barod i gyfrannu
trugareddau, ac i weini cysuron i'r cantorion lluddedig gan y daith. Ac oddi ar hynny mae'n calonnau yn llawn
diolchgarwch tuag atoch.

Cofion cynhes at bob copa walltog (a diwallt hefyd o ran hynny) o'r Llantrisantiaid, y Rhydfeleniaid, a phob
iaid arall — loan Araul.”

Ac nid canu mewn Cymanfa oedd unig hanes y Cér, fel y noda’r pwt yma o “Y Tyst a’r Dydd” [30ain o Ebrill
1875 (tud 11)] :-

“FFYNONTAF. — Cynhaliwyd eisteddfod fawreddog yma ar y 10fed o Ebrill. Rhoddaf yr hanes mor fyr ag y
byddo modd.

Cymerwyd y gadair gan y Parch. W. Rees, Glandwr, yr hwn a gyflawnodd ei swydd yn ganmoladwy. Beirniad
yr holl destunau oedd Heman Gwent.

(Parhad ar y dudalen nesaf)




Ni wnaf ond nodi y prif destunau ynghyd & phersonau buddugol:-

Am y traethawd goreu ar “Ddyledswydd yr ieuenctyd i ddiwyllio eu meddyliau,” gwobr 10s, 5 i law, goreu Mr.
John W. Jenkins (loan Glan Taf), Board School, Taff's Well.

Am y gén oreu o glod i rinweddau Ffynnon Taf, gwobr 10s, 6 cén i law, goreu Mr. Abraham Williams
(Elianwyson), Bad Uchaf.

Am y dén gynulleidfaol oreu (M. Byr), dros 40 i law, goreu Mr. Thomas Thomas (Eryr Sawel), Briton Ferry.
I'r ¢cér a gano yn oreu “Frythoniaid dewr ir gad," gwobr - £ 5% rhannwyd y wobr cydrhwng
Cor Bethlehem, Pentyrch, a ch6ér o Gaerdydd. - loan Glan Taf”. [Byddai £5 yn 1875 gyfystyr a gwobr o £740
heddiw!].

Ac o gofio mai yn 1873 yr agorwyd adeilad y capel presennol, dyma nodyn yn ein hatgoffa bod yr aelodaeth
yn dal &'r cyfrifoldeb o glirio’r ddyled oedd yn deillio o hynny.

Yn “Y Tyst a’r Dydd” [28ain o Fai 1875 tud 11] gweler y canlynol:-

“‘BETHLEHEM, PENTYRCH - Cynhaliwyd y cyfarfod blynyddol yn y lle uchod fel arferol ar y Sulgwyn a'r Llun
dilynol.

Y gweinidogion eleni oeddynt y Parchn. D. M. Evans, Salem, Llandilo; T. LI. Jones, Pontypool; J. Davies,
Taihirion; D. Pryse, Siloa, Aberdar a W. Jenkins, Pentre Eglwys.

Yr oedd y pregethau yn nerthol a dylanwadol iawn - pob peth yn profi fod yr Arglwydd yn gwrando gweddiau
yr eglwys.

Casglwyd yn y cyfarfodydd tua £ 60 [cyfystyr a £8880 yn 2025], yn gwneud i fyny gyda y casgliad yn
nghyfarfod Nadolig y flwyddyn hon.

Os gweithia yr eglwys hon mor egniol yn y dyfodol ag y gwnaeth yn y ddwy flynedd sydd wedi myned heibio,
bydd ei chapel newydd yn rhydd yn mhen tair blynedd.

Ymrowch ati, drigolion Gwaelod-y- Garth.”

O.N.

Diolch i Mary a Jean Edwards, a Delyth Evans (yr Eglwys Newydd), am gael benthyg copiau o daflenni
Cymanfaoedd Canu a gynhaliwyd ym Methlehem, Gwaelod-y-garth, yn y gorffennol.

Mae copi o'r clawr, a rhestr o gynnwys bron pob taflen ers 1953, hyd at 1991, ar gael ar wefan y Capel erbyn
hyn — ond mae bylchau o hyd!

Tybed a ydi Detholiad Cymanfa Ganu 1954, 1955, 1971 neu 1978 yn llechu mewn rhyw gornel yn eich cartref
chwi? Byddwn yn gwerthfawrogi cael cip arnynt er mwyn cael y set yn gyfan! Byddai mynd am y ‘nél o 1953
hefyd yn fonws! [Noder na chyhoeddwyd Rhaglen ar gyfer y Gymanfa a gynhaliwyd yn 1973.]

RHAI O'R OEDFAON DIWEDDAR

(ond nid cyfan!)

Diolch i Wyn a Heulwen, mae’r mwyafrif o oedfaon y flwyddyn ar gael ar-lein. Dyma ddolenni cyswllt i oedfaon
diweddar:

Allan Cook: https://youtu.be/UfiDtTmd2U0 lan Hughes: https://youtu.be/vew_fiFfbYo
Eirian Dafydd: https://youtu.be/Zr1YTBtjwHE Rhodri-Gwynn Jones: https://youtu.be/cjinYQ6PBw4
Delwyn Sion: https://youtu.be/EfR-hY1d_tU Marc Jon Williams: https://youtu.be/X5dhunsSC4k

Gwilym Williams: https://youtu.be/nA04VQOCESI



https://youtu.be/UfiDtTmd2U0
https://youtu.be/Zr1YTBtjwHE
https://youtu.be/EfR-hY1d_tU
https://youtu.be/nA04VQOcESI
https://youtu.be/vcw_fiFfbYo
https://youtu.be/cjInYQ6PBw4
https://youtu.be/X5dhunsSC4k

ODLAU'RGARTH 1

SIBRWD

(Keffiyeh — penwisg Arabaidd traddodiadol, i’'w ynganu, “cyff- i-a”).

Ble gedwaist fy nghyffia Mam?

‘Dwi ofn bod hwyr i’'r ysgol.

Mae’r haul ma’n danbaid ar fy ngwar —
mae’n nhad a’m chwaer di gadel.

Wrth groesi’r trothwy am y stryd,
swn ffrwydrad ddaeth ‘da’r awel.
Un chwal yn fan,

ein haddysg brin,

a’i droi yn dwr o rwbel.

Dynion di-ofn

yn cloddio’n wyllt,

i ganfod llawr y buarth.

A gwrando’n fud,

am seiniau poen,

o grombil dwfn y dosbarth.

Heb glywed distaw lef,
na chri,

‘di tystio effaith magnel,
ynghyd y rhoes,

fy ‘nwylo bach,

i sibrwd gweddi dawel.

O lwyfan rocio mwya'r byd,
daeth neges heb fod sibrwd.

Yn groch a chlir,

clywn wraidd y gwir,

am wlad sydd heddiw’n siwrwd.
Am newynog blant

a chwant am fwyd,

i lenwi boliau gweigion.

Am fwled braw

sy’n cadw draw,

Cofiwch am ein rhifyn nesaf o’r

y rhai a’u traed mewn cyffion.

D’oes ddim ‘ny byd

yn ddu a gwyn,

dim yffia chwaith sy’n berffaith.
Dim credo, na chyfiawnder,
dim pobol, nag ‘run iaith.

Ond tra fwrw glaw o ddur,
ar gefnau plant diniwed,
mae’n glir fel hoel,

ar bren y groes —

rhaid atal storm ddiarbed.

Eistedd nol,

yn braf eu byd,

wna’n ffyddlon bras wleidyddion.
Y rhain sy’n gwerthu arfau lu,

i drefn sy’n creu sibrydion.

Mae’n bryd i’'r byd droi’n farnwr,
ar drefn sydd mor fygythiol.
Trefn sy’n difa nos a dydd,

a’i chefn at fyd cyfreithiol.

Ble gedwaist fy nghyffia Mam?

Mi fyddai’n hwyr i'r angladd.
Sibrydodd neges drist i’'m clust,
‘mae’th dad, a’th chwaer, di’'n gadel’.

Alwyn Harding Jones

GAIR BACH

Rhowch bin ar bapur neu teipiwch bwt o erthygl ar yr I-pad neu’r Gliniadur.

